梅  園  鬧  春          101 /3/1    
劇情：第壹幕：春風包餡（答喙鼓）
時間：101春天

地點：桂林國校
人物：培華（真假仙）子禎（博士博）

1、培華（從一旁步入舞台，那行那唱））
唱：春天風真輕鬆 逐家相招來遊山 

講：嗯！雲淡風輕、天晴氣和，遊山玩水好  迌
2、子禎：（從另一旁步入舞台，那行那唱）。

唱：春天花吐清香，逐家心頭齊震動

講：嗯！春天時、風微微；春花開、鳥隻啼。在此時，『春風包餡』上稀奇。
3、培華：喂 ！博士博，佇遮拄著妳，閣真有緣喔。妳講『春風包餡』？阿彼是啥（sánn）？
4、子禎：欸！真假仙，『講甲予你捌，喙鬚就好拍結』。煞毋知桂林國校的『梅園』，是媠甲通人知。梅花盛開，是春風的最愛。伊共花芳作餡包入來，閣送入咱的心肝裡，請你用心共啖看覓。
       5、培華：遮稀奇喔！好啊，我就用心共啖看覓。欸！博士博，閣有影呢！嘿！春風包餡好主裁，幸福滋味佇心裡，桂林真是好所在，歡迎逐家做伙來──
6、兩人：啊，做伙來！
7、子禎：欸！真假仙，你看！遐有一陣人，佇遐鬧猜猜，到底是為啥代，咱緊來去共看覓。
8、培華：好啊！行，咱來去共看覓咧。
第貳幕：梅園鬧春
時間：101春天

地點：桂林國小梅園
人物：凌瑜、裕盛、庭宥、培華、佳臻、子禎、莉瑜、韻如、偉博

1、凌瑜：「哇！這是啥物所在，那會遮呢媠？」

2、裕盛：「呰幾欉樹仔生做懸大閣青翠，是啥物樹仔咧？」
3、莉瑜：「欸！這就是梅樹啦！寒天的時，梅花開甲滿滿是，白色花蕊清芳味，芳味綴風四界去，逐家攏嘛真佮意。」

4、培華：「這就是『頂港有名聲，下港有出名』，桂林國校『梅園』的特產啦！」
5、韻如：「是啊！有一解我徛佇樹仔跤，花瓣慢慢仔飄落來，親像在落雪咧，有夠媠的啦！」

6、庭宥：「喂，恁逐家緊來看，遮有一个魚池，閣會噴水呢。」

7、佳臻：「講著桂林國校，伊毋若景色好，人老師認真、學生是“一島”，莫怪人人都呵咾。」

8、子禎：「我捌聽人講佇每年的四月初，桂林國校會辦『打梅季』的活動。全校大大細細攏參加，有的人攑竹篙叉，有的人捾桶仔，做伙摃梅仔，真鬧熱閣真心適。」

9、偉博：（鼓掌）「哇！足好的，足好的！按呢，我欲來遮讀冊，就會當來摃梅仔囉。」
10、全體：欸！好囉，好囉！阮就講到遮，精彩的佇後壁。人阮用唱的界好聽，請恁予阮熱烈的噗仔聲。感謝！　
第參幕：詠梅園
時間：101春天

地點：桂林國小梅園
人物：凌瑜、裕盛、庭宥、培華、佳臻、子禎、莉瑜、韻如、偉博



一:詠梅園   運河二調
梅花盛開真正媠      白色花蕊清芳味

梅仔青翠酸甘甜      梅園景緻排頭支

二：桂林國校上出名   狀元調
桂林國校上出名     老師認真閣拍拚

學生多才又多藝     出業了後好名聲

三：桂林真是好所在    桃花過渡


桂林真是好所在    人人呵咾人人愛

好山好水好  迌    歡迎逐家做伙來

